
GALESIA .
Kiyang weé Pol kivuu vo

tibii Galesia ge

T A, Pol, a sinale ti, 1éc xomxo ti o vinoo a néb
a ko yuac sinale 1ém, di xomxo ti o vOng a lam
vac yuac tiga 1ém. Nge, Yesu Kilisi yuu Ma Anutu
we tipi vo Yesu kidi lec vac yibén ge, yucyuu va
vinoo a néb a vong yuac sinale. 2 Om a hix6n
lige wé d6 hixon a ge, xe kivuu kipihac tiga di
vong i loc v6 xam vOong vinén vac konglegesen
toto wé yép vac vigwe levac Galesia ge.

3 Xéyaa vin lecén yuu kiyang malehe wé Mag
Anutu yuu il lig Apumtau Yesu Kilisi vong ge i
viac xam. 4 Kilisi timu vé6 mop wé il Mag Anutu
néb i vong ge, om lam yib lec il néd nipaén én
néb ob vo il vél én moép nipaén kibun ga wé
xomxo db vac ge. > Mégem il ob pimil Anutu
1é i v0 levac di i yép luta 1éc luta. Non.

Kilisi xolac ge tibed
6 Xame, a yetac mabu én moép wé xam voéng

ge. En Anutu tyuc xam néb xam tu i nue lec
vizid wé Kilisi vong ge om xam vOng i vin, léc
lutibed xam sea Anutu di la vac xolac bangwe.
7Vix6hildg, Yesu xolac tibed ge wé non, di kiyang
baba ge o xolac n6n l1ém. Léc a nél kiyang tige
én wé xomxo ya néb ob pilepac Kilisi xolac i loc
bangwe ge, om he la juda xam piydp. 8 Léc a ob
nél vo xam bé xe ti, me angela lag kisiiné ti obéc
nél xolac v xam so xolac wé xe nél vo xam ilage,

od xomxo tige obéc k6 myaviwen nipaén. 9 A nél
pyap vo xam di a ob nél i tii vac vo xam bé xomxo
ti obéc nél xolac vo xam, 1éc o nél xolac tiyi xoché
xolac wé xam ngbé mi vong i vin ilage 1ém ge, od
xomxo tige obéc ko myaviwen lec nipaén weé i
vOng ge.

10 Kiyang wé a nél ga, a nél én a néb xomxo i
yé a niviha, me a néb Anutu i yé a niviha? A o
vong én a néb xomxo i pimil a 1ém. En a obéc
néb xomxo i pimil a ge od o tiyi wé a ob tu Kilisi
nu yuac ti ge l1ém.

Pol nél i yuac sinale kitong

11Xam lige, a ob nél kitong v6 xam bé xolac wé
a nél vo xam ilage, kehe o yép vd xomxo kibun ga
ti 1ém. 12 En a 0 ngd vo6 xomxo ti 1ém, di xomxo
ti o nél kitong vo a 1ém. Nge, Yesu Kilisi vaci nél
kitong vo a.

13 Xam ngd mi xovo lec mop wé a vong ilage.
En buc wé a timu vd Yuda vong mop ge, od a
vOng vevac vd Anutu nue vong vinén én a néb
a ob kitya he vél. 14 Di a vong nilég la diluhu vo
buge Yuda vong mop én a néb a ob timu v6 mop
weé he mi vOng ge vihati, om a timu v6 buge mép
luu lige wé xe x0n lig tiyima ge veél.

15 A mop bége, méléc buc wé a gén dob vac tag
Xéyaa ge, od Anutu néb ob vong niviha vo a, om
Vvinoo a pyap én néb a tu i nu yuac ti. Mégem
buc wé Anutu vaci xovd ge 16 od hilung nu tuc
Yesu vb a én néb a la nél Yesu xolac kitong vo
tibii madiluhu wé o Yuda 1ém ge. Léc buc tige,
a o la kinég xolac kehe v6 xomxo ti 1ém, 17 di a
o0 la Jelusalem vo sinale wé vong xolac tax ge ti

l1ém. Nge, a la do vigwe Alebia, nang déc 1om la
vigwe Damaskas.

18 A d6 klismas yon lam la vél di a lec mi la
Jelusalem én a néb a ob la xé Pita, om a la do
hix6n i da yuu, 19 di a o xé sinale baba hix6én
lém. Jems tibed wé il Apumtau Yesu li timuén
ti ge, a Xé i mano6n. 20 Kiyang wé a kivuu ga, o
kiyang kityooén 1ém. Nge, a le vO Anutu manén
di nél kiyang non vé xam.

21 Nang déc a loc mi la vac vigwe levac Silia
yuu Silisia, 22 om v6 buc tige konglegesen toto vac
vigwe Judia ge gén o yé a magnon lém. 23 Di he
x0vo0 bo tibed wé xomxo mi nél én nébé, “Xomxo
ti wé mi vong myaviné vo il ilage én néb ob
kitya Yesu xolac vél ge, gwébaga nél xolac tyo
vO xomxo én néb he i vong i vin.” 24 He Judia
ngd wé Anutu vong niviha vo a ge om he pimil
Anutu.

2

Pol nél i yuac kitong v6 xomxo levac levac
Jelusalem mi he ngo niviha
1 Klismas vigé yuu di t6 mi la yuudiyuu (14)
lam la vél, déc xii Banabas néb xii ob lax mi
la Jelusalem, om xii ké Taitas hix6n mi xen la.
2 Anutu nél vd a néb a la Jelusalem om a la. A
mila do hixon he Yuda levac vaci di nél xolac wé
a la vong vo0 tibii wé o Yuda lém ge kitong voO
he. A nél kitong v6 he én a néb he i ngd di tyuc
lec, édéc yuac wé a vong ilage di vong gwébaga
hix6n ge nén i 0 ma lém. 3 Om he tyuc lec yuac
weé a la vong ge, di Taitas wé lam hixon xii ge, ge
tibii Glik ti, 1éc he o nél néb i gél ninivi tiyi mop

wé Yuda mi vong ge 1ém. 4 Vixdhilég, xomxo
ya néb Taitas i gol ninivi 1&, 1éc he ge xomxo
kityooén wé lam do vac xe mahigun én néb he
ob yé xe x0n én pilepac mop niviha wé xe do
vac ge i v nipaén. En Yesu Kilisi piwelac il vél
én Yuda vong mop wé ku il xon ge di vong il
do nidviha, 1éc xomxo tigee néb ob vong il lax
mi la vac Yuda vong mop 1 til vac, tiyi xocbé ob
vOng il lax do6 vac kalabuhu ge. 5> He nél bége 1é,
léc xe o tyuc lec kiyang wé he nél ge 1ém, én xe
nébé kiyang non wé yép vac xolac ge i yép luta
vO xam.

6 Méd he Yuda levac ngo a kiyang léc néb ge
pyap, di he o nél kiyang ba ya hixén v6 a 1ém.
Xomxo tigee he 1€ levac, 1éc a xé he tiyi xocbé he
0 1é levac 1ém, én Anutu yé xomxo vihati tiyima.
7 Xomzxo levac tigee o nél kiyang ya vd a hix6n
l1ém, én he xov0 én he nébé Anutu véng a la én
néb a la nél xolac vo tibii wé o Yuda 1ém ge i tiyi
xocbé nél vo Pita néb i nél xolac vO xomxo Yuda
ge. 8 He xovd bége, én xékizéc wé Anutu vong
ge ngidu a x6n di a la nél xolac vo tibii ba, tiyi
xocbhé ngidu Pita x6n di i nél xolac v6 he Yuda
ge. 9 Mégem xomxo levac yon, Jems yuu Pita
di Jon, yon xov0 én nébé Anutu vOng yuac tige
v0 a, mégem yon pul xii Banabas vigém hix6n
X€éyaa niviha, di xe x06n hilu kiyang én xe nébé
xe x0n ob vong yuac xolac, 1éc xii Banabas ob la
voO tibii ba, di yon ob do6 hixén he Yuda. 10 Léc
yon nél kiyang ti vo xii béga én nébé xii ngidu he
lie vong vinén wé nén susu maén ge x6n. Mop
tibége wé a xé niviha om a vong nilég la diluhu
v0 yuac tibége.

Pol nél Pita nén soén kitong

11 Buc wé Pita la d6 Antiok ge, od a kunac i di
nél i nén soén vé i mandn. 12 Pita vong mop
béga, wé do6 Antiok ge od mi la vo tibii vong
vinén wé o Yuda 1ém ge mi la mi ya hixén he,
léc Jems lie vong vinén ya mila Antiok om Pita
xona €n he, én he nél én he nébé tibii wé o Yuda
lém ge he i g6l ninivi i tiyi xocbé he Yuda ge.
Pita xona én he, om sea moép wé la mi ya hixon
tibii vong vinén wé o Yuda lém ge. 13 Méd Yuda
vOng vinén wé do Antiok ge, Pita didii he mi la
vac mop tige déc Banabas la hixén. 14 Méd a val
x€é mop wé he vong ge, 1éc a xov0 én a nébé he o
vOng mop ge niviha tiyi kiyang nén wé xolac nél
ge lém, om a nél vo Pita vac he vihati mahigun én
a nébé, “Ong ge Yuda ti, 1éc 6ng o timu v6 mop
we il Yuda vOng ge 1ém. Nge, 6ng la vo tibii baba
mop. Léc mbép wé 6ng vong gwébaga, tiyi xoché
ong nél én 6ng nébé tibii ba i timu vo Yuda vong
mop hixon. Letya néb 6ng vong mop tibége?” A
nél kiyang tibége vo Pita.

Yuda hixon tibii ba, Anutu yé he niviha én wé

he vong i vin Kilisi ge
15 Vix6hildg, il ga xomxo Yuda wé mage buge
ge Yuda, di il o tibii ba wé madiluhu ge 1ém.
16 Léc il xov0 én il nébé mop we il ob timu vo
Moses xolac ge o tiyi wé ob vong il le niviha v6
Anutu manon ge 1ém. Nge, xomxo ti obéc vong i
vin Yesu Kilisi ge, od mop tige Anutu ob yé nébé
1 xomxo niviha. Om il Yuda, il éno vong i vin
Yesu Kilisi én il néb Anutu i yé il én néb il xomxo
niviha. Di il ob nél bé Anutu i yé il niviha lec wé

il mi timu vo Moses xolac ge 1ém, én Anutu ob yé
xomxo ti niviha én wé viac Moses xolac niviha ge
1ém. 1711 sea Moses xolac di vong i vin Kilisi én il
néb Anutuiyé il niviha. Léc mop weé il sea Moses
xolac ge vong il d6 tiyi xocbé tibii madiluhu wé
lungén Moses xolac ge, om il ob nél bé Kilisi vong
il la vac mép nipaén, me? Ma vél, il ob nél bége
lém. 18 A sea Moses xolac én a xovd én a nébé o
tiyi wé ob vOng a le niviha v6 Anutu manén ge
lém. Om a obéc lax timu vd Moses xolac tii vac
ge od obéc nél a kitong bé a xomxo nipaén. 19 A
0 tiyli wé a ob timu v0 Moses xolac vihati ge 1ém,
om xolac tige o tiyi wé ob vong a la dé magviha
ge lém. Mégem gwébaga a o do vac xolac tige
kwa ngibi 1ém, én a néb a ob timu v6 Anutu tibed
di vOng yuac wé i vong ge. Ge tiyl xoché a xib lec
xax hixon Kilisi, 20 om gwébaga a o d6 magviha
ya xékizéc wé aca va vOng ge 1ém. Nge, a do
magviha ya xékizéc wé Kilisi vong ge. Di mop
yuu yuac vihati wé a vbng mi d6 vac gwébaga,
a vong nilég la diluhu vo Kilisi wé Anutu nu ge,
én Kilisi ge wé xéyaa vin lec a di i yib lec a nég
nipaén. 21 Om a néb a ob ngiloo Anutu vizid vél
di lax vac Moses vong xolac i tii vac 1ém. En
Moses xolac obéc vong Anutu yé il niviha ge, od
yibén wé Kilisi yib lec xax ge obéc tiyi xoché susu
pileva.

3

Kiyang yuu, ngwe lec Moses xolac di ngwe lec
vong vinén

1Xam Galesia, xam piydop maén! En a nél Yesu
Kilisi mép wé lam yib lec xax pola ge kitong vo
Xam mi xam ngo tiyi Xoché xam wé lec mamnén
ge, léc béna léc xam piyop vo judajuda? 2 Om a
ob kinég kiyang tibed vd xam béga bé Myakiloho
Ngibua loc dé vac xam nilom lec kehe béna?
Méd loc d6é vac xam nilom én wé xam timu vo
Moses xolac ge, me? Ma vél, Myakilohé Ngibua
loc do vac xam nildm én wé xam ngo Yesu xolac
mi vong i vin ge. 3 Léc méd xam piydp ma
om xam néb xam ob timu vd mép tibége? En
x€kizéc wé Myakildohdo Ngibua vong ge, ge wé
vOng xam tu Anutu nue ge, lécom béna léc
gwébaga xam néb xam ob vong yuac ya xékizéc
wé xacxam va vOng ge? 4 Viyin levac wé xam
ko lec vong vinén ge, méd xam kilé pileva? Léc
a xov0 én a nébé xam o kilé pileva 1ém. > Mop
wé Anutu vong Myakiloh6 Ngibua lam v6 xam di
vong do levac vac xam mahigun ge, ge vong lec
kehe béna? Méd vong én wé xam timu vo Moses
xolac ge, me? Ma vél, vong én wé xam ngoé Yesu
xolac mi vong i vin ge.

6 Xam xovo lec Eblaham wé kiyang nél kitong
mi i yép vac xolac béga nébé, “Eblaham vong i
vin Anutu xékizéc om Anutu yé vong vinén wé
i vong ge di nél néb Eblaham ge xomxo niviha.”
7Mégem xam xov0 béga bé xomxo wé vong i vin
Anutu ge, ge wé tu Eblaham nue bue nén. 8 En
ilage Anutu xov0 nébé obéc timuén ge od obéc
yé tibii wé o Yuda 1ém ge niviha én wé he vong
1 vin Yesu ge, om buc wé kiyang tyo gén o vo0
non lec 1ém ge, od Anutu nél kiyang vé Eblaham

tax mi i yép vac kipihac xolac béga én nébé, “A
obéc vong vizid niviha vo xomxo kibun ga vihati
lec 6ng.” 9 Mégem xomxo vihati wé vong i vin
Anutu ge, he ob ko vizid niviha tiyi Xoché Anutu
vong vo Eblaham ilage én wé vong i vin ge.

10 Léc xomxo wé xXo én néb he ob timu vo
Moses xolac édéc do maviha ge od he ob tulec

myaviwen nipaén, én kiyang yép vac Moses
xolac béga én nébé, “Xomxo wé o timu vo xolac
ga vihati yang mi vong i v6 non lec 1ém ge od
he ob yib mi la vac nipaén.” 11 Di kiyang ngwe
yép vac xolac béga én nébé, “Xomxo wé vong
1 vin Anutu ge, ge wé Anutu ob yé én néb he
xXomxo niviha wé ob do maviha.” Mégem kiyang
tige ob vong xov0én vo il béga bé Anutu o yé
xXomxo niviha én wé he timu vo Moses xolac ge
1ém. 12 En mop wé xomxo timu vé Moses xolac
ge, di ngwe wé xomxo vong 1 vin Kilisi ge, yuu
x0n o tiyima 1ém. En kiyang yép vac xolac béga
én nébé, “Xomxo ti obéc viac Moses xolac vihati
niviha ge od obéc la d6 maviha.”

13 Moses xolac nél kitong nébé il ob ko
myaviwen lec nipaén wé il vong ge. Méléc Kilisi
v0 il vél én myaviwen tige, én ici va ko myaviwen
nipaén wé il vong ge, tiyi xocbé kiyang wé yép
vac Moses xolac béga nébé, “Xomxo wé yux lec
Xax ge, ge wé ko myaviwen nipaén vé Anutu.”
14 Anutu vong bége, én néb vizid niviha wé hilu
v6 Eblaham ge i vO0 non lec vo tibii ba hixén én
wé he vong 1 vin Yesu Kilisi ge, di nél én néb
Myakiloho Ngibua wé Anutu néb ob vong i lam
ge, 1 lam do hixon il én wé il véng 1 vin ge.

Moses xolac o tiyi wé ob kitya Anutu kiyang
wé hilu vo Eblaham ge vél lém
15 Xam lige, kiyang wé a ob nél ga, a ob tixuu
lec il kibun ga vong mop, xochbé xomxo ngwe
obéc hilu kiyang vé6 xomxo ngwe di yuu x0n lee
yuu di kivuu lec kipihac miiyép ge od xomxo ti o
tiyi wé ob pwoo kiyang tige vac, me kivuu kiyang
ya hixOn ge 1ém. 16 Kiyang tige tiyi xoché Anutu
hilu v6 Eblaham én néb ob vong v6 i hixén i bue
timuén ti ge. Kiyang tige, Anutu o nél én néb
ob vong v0 Eblaham bue vihati 1ém. Nge, ob
vong vo bu timuén tibed. Ge nél lec Yesu Kilisi.
17Mégem kiyang wé a nél lec xomxo yuu wé hilu
kiyang ge, kehe béga nébé Anutu hilu kiyang vo
Eblaham ilage én néb obéc v6 non lec timuén.
Pyap méd klismas tibeac hiwocén xocbé 430 ge
lam la vél di Anutu vong xolac vé Moses timuén.
Om xolac wé Anutu vong v0 Moses ge o tiyi wé
ob kitya kiyang wé Anutu hilu v6 Eblaham ge
vél ge 1ém. 18 En vizid niviha wé Anutu hilu
pyap néb ob vong ge, Anutu obéc vong vo Xomxo
én wé he timu vo Moses xolac ge od obéc kitya
kiyang wé Anutu hilu vo Eblaham ge vél. Léc
0 bége 1ém, én vizid wé Anutu néb ob vong ge,
Anutu vOng i tiyi kiyang wé hilu vé Eblaham ge.

Yuac wé Moses xolac vong ge
19 Mégem Anutu vong xolac vd Moses, kehe
lec vatya? Kehe béga nébé Anutu hilu kiyang vo
Eblaham pyap, déc vong xolac v6 Moses hixdon
timuén, én néb xolac i hilung xomxo nén nipaén
1 yép seac. Om Anutu nél én néb Moses vong
xolac i yép di i miloc vé buc wé Eblaham bu tyo

obéc val lec ge. Xomxo tige wé Anutu hilu kiyang
vO6 Eblaham én néb obéc vong i lam ge. Moses
xolac tige, Anutu vaci o nél v6 xomxo 1ém. Nge,
Anutu vong angela lam nél xolac tige v6 Moses,
pyap déc Moses lam nél vO he Islel. 20 Dom
kiyang wé Anutu hilu vo Eblaham ge, xomxo ti
o ko kiyang tige mi la nél 1ém. Nge, Anutu vaci
tibed wé nél i kiyang.

21 Om Moses xolac ob vong vevac vO kiyang
wé Anutu hilu pyap ge, me? Ma vél. En Moses
xolac obéc vong il d6 madviha ge od Anutu obéc
yé il néb il xomxo niviha én weé il timu v6 xolac
tige. 22 Léc o bége 1ém, én xolac nél béga nébé
nipaén hivun xomxo vihati x0n tiyi xocbé he dé
vac kalabuhu ge. Mo6p yép bége, én Anutu néb
xomxo0 obéc vong i vin Yesu Kilisi ge od ob ko
noén niviha wé Anutu hilu pyap néb obéc vong
v0 he wé vong vinén ge.

23 Léc buc wé kiyang vong vinén gén o val
l1ém ge, om Moses xolac ku il x0n tiyi xocbé il
do vac kalabuhu ge, di i val vo buc wé kiyang
vong vinén val le seac pyap. 24 Mégem yuac wé
Moses xolac vong ge béga nébé yé il xon di didii
il mi la vo Kilisi én néb Anutu i yé il niviha én
wé il vong i vin Kilisi ge. 25 Gwébaga buc wé il
ob vong i vin Kilisi ge val pyap om il ob do vac
Moses xolac kwa ngibi di i viac il i til vac nang
1ém.

26 Xam vihati tu Anutu nue pyap én wé xam
vong i vin Yesu Kilisi ge. 27 Di xam lipac mia
lec Kilisi 1é om xam x6n Kilisi tiyima. 28 Di xam
vihati tu n6n tibed én wé xam voéng i vin Yesu

Kilisi ge. Om il ob xé il i tiyi xocbé kidu kidu
l1ém, xocbé Yuda yuu tibii ba, di xomxo pileva
yuu xomxo we 1é levac ge, di véx yuu vux toto ge
1ém. En il vihati ga, il tiyima. 29 Xam tu Kilisi xe,
mégem xam tiyi Xxocbé Eblaham nue bue wé xam
obéc ko vizid niviha wé Anutu hilu v6 Eblaham
ge.

4

Il tu Anutu nue noén

1 Kiyang wé a ob nél ge béga bé xomxo ti ma
obéc nél i 1€ lec susu vihati pyap, 1éc xomxo tyo
gén do nipwo ge od ob do tiyi xocbé xomxo yuac
ti, 2 di ob d6 vac xomxo ngwe kwa ngibi di he i
viac i hix6n susu vihati wé ma nél i 1é lec ge di
i miloc v6 buc wé ma tung ge. 3 Di il ga, il tiyi
lec bége. En ilage il do tiyi Xoché xomxo wé gén
nipwo ge, én il dé vac mop yuu xov0én kibun ga
kwa ngibi. 4 Léc buc wé Anutu vinoo pyap ge om
vong nu tuc lam kibun mi véx ti k6 i di i timu vo
Moses vong xolac, 5 én néb ob piwelac il vél én

Moses xolac wé ku il x6n ge di vong il tu Anutu
nue.
611 tu Anutu nue pyap, mégem Anutu vOng

Myakilohé Ngibua wé nu Yesu vong ge lam doé
vac il nilod om il keac én il nébé, “Mag.” "Mégem
xam xov0 béga bé xam ob tu nue yuac tii vac
nang 1ém. En xam tu Anutu nue nén, om xam
ob ko vizid wé Anutu nél i nue 1é lec ge.
Tibii Galesia vong Pol nilb vo viyin

8 V6 buc ilage, xam lungén Anutu om xam do

vac anutu mayibén wé nén maén ge kwa ngibi.

9 Léc gwébaga xam xov0 Anutu pyap, me a ob
nél ngwe hixén béga bé Anutu xov0 xam pyap.
Léc béna léc xam vOng xam lax vac mop wé non
maén di o xékizéc 1ém ge? Xam néb xam ob
lax mi la vac kalabuhu i tii vac nang, me? 10 En
xam pimil buc levac yuu da déc dentuc paha yuu
klismas paha én xam nébé Anutu i yé xam néb
xam xomxo niviha. 11 Om a xo xam di a nilog
viyin, én a néb méd yuac levac wé a vOng vac
xam mahigun ge, méd a vong pileva di nén ma.

12 Xam lige, a 0 d6 vac Moses xolac kwa ngibi
l1ém, om a kitaa xam bé xam doé i tiyl xocbé a do
ge. En ilage a do tiyi xocbé xam do ge. Ilage xam
o vong nipaén ti vo a 1ém. 13 En xam xovo pyap
én xam nébé ilage yidac vong a di a o tiyi wé a
ob la tup vac vigwe ge 1ém, om a d6 hixdén xam
di vong xolac vo xam taxlee. 14 Méd yidac tige
vong yuac levac v6 xam, léc xam o xona én a
l1ém, di xam o v6 nimim v6 a lém. Nge, xam ko
a lec niviha tiyi xoché xam ko angela ti lec, me
xam ko6 Yesu Kilisi vaci lec ge. 15 Léc gwébaga
Xam Xémyaa niviha tyo yép gé tina? Vix6hilog,
a xov0 én a nébé ilage xam xémyaa vin lec a luu
vél, om xam vong xam nildm la yadiluhu vo a.
16 Léc gwébaga, méd xam wé a nipaén én weé a
nél kiyang non vo xam ge, me?

17 Xomxo ya la pimil xam di nél kiyang niviha
v0O xam én nébé xam voOng i vin he vya, 1éc he
0 vong hixdn nild niviha 1ém. Nge, he néb he
ob vO xam vél én a, én xam pimil heche va.
18 Vix6hilog, mop wé xomxo ob pimil xam di nél
kiyang niviha v0 xam ge, he obéc vong hix6n

nil6 niviha ge od obéc niviha, tiyi wé he ob vong
lec buc vihati, buc wé a d6 hixén xam ge di buc
wé a do hix6nén xam ma ge. 19 Xam nuge, xam
vOng a nilég vo viyin levac nang, tiyi Xxoché véx
ti wé nu ob yubac ge om do6 vac viyin ge. Om
a ob kilé viyin tige di i loc tyip lec buc wé xam
obéc vong xam la diluhu vo6 Kilisi ge. 20 Xame, a
obéc do hixon xam ge od a ob nél kiyang bobac
weé ob v0 niviha v6 xam ge, 1éc a 0 d6 hixén xam
l1ém, om a nilog xo kiyang tibeac én a néb a ob
ngidu xam x0n ya vatya?

Kiyang pilepacén lec Hega yuu Sela

21 Om xam wé xam néb xam ob d6 vac Moses
xolac kwa ngibi ge, xam nél 1&. Xam xovo kiyang
wé xolac tige nél ge, me? 22 En kiyang yép vac
Moses xolac béga nébé Eblaham nu yuu, léc véx
weé vong yuac vo Eblaham ge 1& nébé Hega ko
ngwe, di viné Sela k6 ngwe. 23 Om nu ngwe wé
véx yuac ko ge, ko i tiyi XovOén wé xomxo vOong
ge, di nu ngwe wé viné Sela ko ge, ko i tiyi kiyang
wé Anutu hilu vo6 Eblaham ge. 2425 Kiyang ga,
kiyang pilepacén lec véx yuu ge. En véx yuu ge
tixuu lec kiyang yuu wé Anutu hilu vé xomxo ge.
Om véx ngwe wé Hega ge, tiyi xocbé kiyang ngwe
wé Anutu vong v6 Moses lec kitdon Sainai vac
vigwe Alebia ge, om Hega nu ge wé ob vong yuac
pileva vO xomxo ge. Hega ge tiyi xoché vigwe
Jelusalem gwébaga, én xomxo Jelusalem do vac
Moses xolac kwa ngibi tiyi xocbé he tu tibii yuac
pileva ge. 26 Di véx ngwe wé Sela ge tiyi xocbé
Jelusalem paha ngwe wé yép kisii gané. Il do
nidviha di il o dé tiyi xocbé tibii yuac pileva ge

l1ém, om Sela ge tiyi il tag. 27 Tiyi Xocbé kiyang

weé yép vac xolac béga én nébé,

“Ong véx wé 6ng o ko nipwo ti 1ém ge, 6ng
Xémyaa i v0 niviha. Di 6ng véx wé ong
0 yaxén myaviné wé nipwo ké 6ng ge
l1ém, 6ng pimil di vo didun hixén Xxémyaa
niviha. En 6ng véx wé ong le moo ge,
nume obéc tibeac luu véx wé doé hixén liya
ge nue vél.” Xolac nél bége.

28 Xam lige, xam tiyi xoché Aisak wé ta Sela ko

1 tiyi kiyang wé Anutu hilu ge, én xam tu Anutu
nue tiyi xoché kiyang weé hilu pyap én néb ob vo
non lec ge. 29 Léc Hega nu Ismael wé ta ko i tiyi
xovOén wé xomxo kibun ga vong ge, vong vevac
vO Sela nu Aisak wé ta ko0 i tiyi xocbé kiyang
wé Myakiloh6 Ngibua nél ge. Méd mop tibége
yép gwébaga hixdén. 30 Méléc xolac nél béna lec
kiyang tige? Kiyang yép béga nébé,

“Tii véx yuac tige yuu nu i loc vél, én véx yuac
tige nu 1€ ob lec susu wé ma Eblaham vong
ge ti 1ém. Nge, Sela nu Aisak 1é ob lec susu
wé Eblaham vong ge.”

31 Om xam lige, il ob xov0 bé il o tiyi xoché véx
wé vOng yuac pileva ge nue 1ém. Nge, il tu véx
wé Eblaham viné bébac ge nue.

S

Kilisi piwelac il vél pyap om il ob viac néd mop

[ niviha
1 Kilisi piwelac il vél én Moses xolac én néb il
0 d6 vac kwa ngibi i tii vac 1ém. Mégem xam le

pilihi, di le 1 1éc vong xomxo 1 lii viyin lec xam i
tii vac lém.

2 Xam ngo 1é. A, Pol, a ob nél v xam bé xam
obéc néb xomxo i gol xam nimnivi ge od yuac
weé Kilisi vong ge ob v0 niviha vo xam 1ém. Ma
vél. 30m a ob nél v6 xam i tii vac bé xam obéc
tyuc lec én xam néb xomxo i gol xam nimnivi 1
tiyl Xoché kiyang wé yép vac Moses xolac ge, od
kiyang yép béga nébé xam léc timu vdo mop wé
Moses xolac nél ge vihati hixon. 4 Léc xam wé

xXam néb xam ob timu vo6 Moses xolac én Anutu
i yé xam niviha ge, ge xam tax xam t1p vél én

Kilisi di vO xam vél én vizid wé Anutu vOng ge.
5Léc il ga, il vOng i vin ya xékizéc wé Myakildho
Ngibua vong ge, om il dé bin wé Anutu ob yé
il néb il xomxo niviha ge. 6 Om il wé il vong i
vin Yesu Kilisi ge, il ob xé mép ninivi golén yuu
mop ninivi golén maén 1 tiyi xocbé susu pileva.
En moép wé ndn ge béga nébé vong vinén wé il
vOng ge ob vO non niviha béga bé il xédyaa i vin
lecma.

7 Xame, ilage xam dé nimviha vac mép vong
vinén. Léc gwébaga kiyang tina wé le vac xam
x0n di vong xam sea kiyang noné? 8 Piyop tibége
0 lam v6 Anutu l1ém, én Anutu ge wé tyuc xam
néb xam tu i nue. 9 Yis nipwo tya tiyi wé ob
vong blet vuac mi v0 levac ge, tiyi xocbhé kiyang
kityooén wé xomxo ti nél ge obéc vo levac di
hivun xomxo vihati x6n. 10 Léc a véng i vin
én a nébé Apumtau obéc ngidu xam x6n di xam
ob vong i vin kiyang wé a nél ga, di kiyang ba
ge, xam ob sea i loc yép xel. Di xomxo ti wé
loc juda xam piyOp ge, a lungén, ge xomxo levac



GALESIA 5:11 Xvi GALESIA 5:17

me Xomxo pileva, 1éc a ob nél béga bé obéc ko
myaviwen lec nén nipaén wé i vong ge.

11 Xam lige, a obéc nél v6 xomxo bé he i gol
ninivi ge od he Yuda obéc vong viyin ti vo a 1ém.
En a obéc nél bé he i gol ninivi ge od kiyang wé
a nél lec wé Yesu yib lec xax ge ob vOng he yé a
nipaén lém. Léc kiyang tige o tibége 1ém, om he
yé a nipaén di vong viyin v6 a. 12 Om xomxo wé
loc juda xam piyOp ge, a néb he i loc gol ninivi
vihati vel.

13 Xam lige, vix6hildg, Anutu piwelac xam vél
én xolac wé Moses ge di vong xam do nimviha.
Léc xam o léc xo béga bé, “Gwébaga xe do
vac niviha di kiyang ti o hom xe x6n 1ém, om
xe ob vong moép vaxvax i tiyi Xxocbé xovoén weé
xe vOng ge”, xam o léc xo kiyang tibége lém.
Xam xémyaa 1 vin lec lime vihati di xam vong
mop wé ob ngidu he x6n ge. 14 En xolac vihati
yang wé Anutu nél vo Moses ge, kehe levac tibed
béga nébé, “Ong xémyaa i vin lec xomxo vihati
1 tiyli xocbé 6ng xémyaa vin lec 6cong va ge.”
15 Léc xam xémyaa obéc vO myaviné voma di
xam vOng nipaén vOma ge od xam xona ném,
én xam obéc kitya xam vihati vél.

Mo6p wé Myakiloho Ngibua vong ge hixéon mop
nipaén wé xomxo nil6é xovo ge
16 Mégem a ob nél vé xam bé xam timu v6 mop
wé Myakiloho Ngibua vong ge, di xam o 1éc timu
vO mOp nipaén wé xacxam va xov0 én néb xam
ob vong ge 1ém. 17 En mop nipaén wé xomxo
nil6 xovo ge vong vevac vo Myakilohé Ngibua,
di mop wé Myakilohé Ngibua néb il vong ge

vOng vevac v0 moOp nipaén wé xomxo Xovo ge,
om yuu vOong vevac vima, om mop wé xam néb
xam ob vOng ge, xam o tiyi wé xam ob vOng ge
lém. 18 Léc xam obéc do vac moép wé Myakiloho
Ngibua vong ge od xam ob do vac Moses xolac
kwa ngibi 1ém.

19 Xam xov0 pyap bé moép nipaén wé xomxo
vaci xov0 ge yép béga nébé yddac véx yuu vux,
nild ngaén yoédac véx yuu vux, di vong yodac
vaxvax, 20 di vong nil6é la vo6 anutu kityooén, di
vOng yevac, di Xéyaa v0 nipaén voma, di vong
vevac vOma, di yetac én xomxo ngwe susu, di
kunacma, di vbng mop wé ob v6 niviha vo heche
va ge, di yéma nipaén mi dé kidu kidu, 21 di
yéma tiyién ma, di num levac mi vd mavmav
di yoo di vong lilo yacyac, di vOng moOp nipaén
toto ge tibeac hixén. A nél v xam ilage di a ob
nél vé xam gwébaga i tii vac nang bé xomxo wé
mi ving mop nipaén tibégee ge ob la do hixon
Anutu vac i ben 1ém.

22 Dom mop wé Myakilohoé Ngibua vong ge ob
v0 non lec béga bé moép xéyaa vin lec maén, di
xX€yaa niviha, di kiyang malehe, di vong niviha
vac nipaén, di vong niviha vo xomxo mi ngidu he
x0n, di timu v6 mop niviha tiyi buc vihati, 23 di
nél kiyang malehe vd xomxo, di viac he niviha én
mop nipaén vihati. Mop niviha tibégee, kiyang
ti o vibu mop tibégee 1ém. 2411 wé il tu Yesu Kilisi
xe ge, il hi nildd yuu xov0én nipaén wé kidu il
ge lec xax pola mi i yib mi la vél.

25 Myakilohé Ngibua vong il d6 madviha,
mégem il ob timu v mop wé Myakildoh6 Ngibua
vaci vong ge. 26 Om il ob yong icil va 1éd 1ém, di

il ob vong lige ni i nyag vo0 il 1ém, di il ob xé lige
ngwe nipaén lec he susu lém.

6
Il ob ngidu lige wé kilé viyin ge x6n

1Xam lige, lime vong vinén ti obéc vong mop
nipaén ti ge od xam wé xam mi timu vé mop wé
Myakilohd Ngibua vong ge, xam lum nél kiyang
malehe v0 i di ko i mi 16m vac mép niviha. Di
Xam toto ge, xam xona ném, én Seten i o 1éc
didii xam vac mop nipaén hixén 1ém. 2 Di viyin
obéc tulec lime ti ge od xam kilé viyin hixon i, én
mop tibége wé ob vong Kilisi xolac vd non lec.
3Xomxo ti obéc yong i néb i xomxo levac ge od ge
kityoo nén, én i o xomxo levac l1ém. 4 Om xomxo
toto ge he i yaxén moép yuu yuac wé he vong ge
bé niviha me nipaén. En obéc vong bége ge od
he xéyaa ob v6 niviha lec yuac niviha wé he toto
vOng ge, di he ob tixuu mép wé he vong ge lec
mop wé xomxo ya vong ge 1ém. 5 En il toto ge
vihati, Anutu obéc yaxén yuac weé il vong ge.

6 Om xomxo wé mi nél xolac vd6 xam ge, xam
vOng susu niviha wé xam vong ge ya vo he én i
ngidu he x0n.

7Xam o 1éc xo bé xam ob kityoo Anutu lém. En
Xomxo ti o tiyi wé ob kityoo Anutu ge l1ém. En
Xomx0 obéc xin vé ge od ob ko non i tiyi vé wé
xin ge. 8 Om xomxo ti obéc timu vd6 mop nipaén
weé ici va xov0 ge od ob ko nén nipaén béga nébé
obéc yib mi la vac vigwe nipaén, 1éc obéc timu
vO mop niviha wé Myakilohd Ngibua vong ge od
obéc kb nén niviha wé Myakilohé Ngibua vong

ge béga nébé ob la d6 maviha luta 1éc luta. 90Om
il nid ob ma lec mop niviha wé il ob vong ge
1ém. En il obéc vong yuac xékizéc di il nid obéc
ma lém ge od il obéc kb ndn niviha lec timuén.
10 Mégem mop obéc yép wé il ob vong niviha vo
xomxo ge od il ob vong, 1éc il ob vong niviha vo
lige vong vinén i luu vél.

Pol kiyang timuén wé ici va kivuu ya vigé ge

11 Xam wé a kiyang wé a kivuu levac levac ga.
Ga aca va kivuu ya vigég vo

xam. 120m xam ngo 1é. Xomxo wé kidu xam
néb xam gol nimnivi ge, he vdbng én he néb
xomxo i pimil he di vong 1€ levac v0 he lec mdp
kibun ga. He vOong bége, én he xo én he nébé
he obéc nél lec wé Kilisi yib lec xax pola ge od
tibii obéc vong viyin vo he. 13 Xomxo tigee gol
he ninivi 1€, 1éc he o timu v mo6p vihati wé Yuda
vOng ge 1ém. Léc he néb he ob g6l xam nimnivi,
én ko 1€ levac lec wé xam vong i vin he vya di gol
nimnivi ge. 14Di a ga, a ob yong a lec kiyang tibed
béga nébé il Apumtau Yesu Kilisi yib lec xax pola,
om ge tiyi xoché moép yuu xovoén kibun ga yib
lec xax hixon, om ti o tiyi wé ob ku a x0n ge 1ém,
di a éno xé mop tige tiyi Xocbé susu mayibén ge.
15 0m moép ninivi gélén yuu ninivi golén maén,
yuu x0n susu pileva, 1éc kiyang tibed wé nén ge
béga nébé Anutu vong il vd paha lec. 16 Om xam
wé xam vong i vin kiyang tiga ge, kiyang malehe
yuu Xéyaa vin lecén i hivun xam x6n, hixon he
Islele wé Anutu nue non ge.

17 Om xomxo ti i o léc vong viyin v0 a lec
kiyang tige i tii vac 1ém, én viyin wé xomxo vong
v0 a lec Yesu 1é ge, piyaha yép lec a nignivi pyap.

18 Xam lige, vizid niviha yuu xéyaa vin lecén
weé il Apumtau Yesu Kilisi vong ge i viac xam.
Kiyang non.

